
INNOVATSION TADBIRKORLIKNI MOLIYALASHTIRISHDA MUQOBIL 

MOLIYALASHTIRISH VOSITALARIDAN FOYDALANISH VA UNI TURISTIK XIZMATLAR 

SOHASIDA QO‘LLASH IMKONIYATLARI 

 
Annotatsiya. Maqolada innovatsion loyihalarni muqobil moliyalashtirish vositasi hisoblangan kraud-

moliyalashtirish tizimi imkoniyatlari qarab chiqilgan. Innovatsion loyihalarni moliyalashtirish vositasi 
hisoblangan kraud-moliyalashtirish tizimining yo‘nalishlari bo‘lgan kraudfanding, kraudlending va 
kraudinvesting-larning o‘ziga xos hususiyatlari, afzalliklari va kamchiliklari tadqiq qilingan. Kraud-
moliyalashtirish bozori rivojlanishining jahon miqyosidagi tendensiyalari tahlil qilingan. Turizm sohasidagi 
innovatsion loyihalarni moliyalashtirishda kraud-moliyalashtirishdan foydalanish imkoniyatlari ko‘rib chiqilgan. 
O‘zbekiston Respublikasida kraud-moliyalashtirish tizimini yo‘lga qo‘yish muammolari va istiqbollari 
tavsiflangan. 

Kalit so‘zlar: kraudmoliyalashtirish, kraudfanding, kraudlending, kraudinvesting, kraudplatforma, 
royalty modeli, aksionerlik shaklidagi kraudinvesting, aralash shakldagi kraudinvesting, turistik xizmatlar sohasi.  

Abstract. The article explores the potential of crowdfunding as a method for counter-financing innovative 

projects. It delves into the distinct characteristics, benefits, and drawbacks of crowdfunding, crowdlending, and 
crowd-investing, all of which are regarded as avenues for funding innovative initiatives. Additionally, it 
investigates the worldwide trends in the development of the crowdfunding market. The possibilities of using 
crowdfunding in financing innovative projects in the field of tourism are considered. The problems and prospects 
of implementing a crowdfunding system in the Republic of Uzbekistan are described 

Аннотация. В статье рассмотрены возможности системы краудфандинга, являющейся 
альтернативным инструментом финансирования инновационных проектов. Исследованы особенности, 
преимущества и недостатки краудфандинга, краудлендинга и краудинвестинга, которые являются 
направлениями системы краудфандинга, которая считается инструментом финансирования 
инновационных проектов. Проанализированы мировые тенденции развития рынка краудфинансов. 
Рассмотрены возможности использования краудфандинга при финансировании инновационных 
проектов в сфере туризма. Описаны проблемы и перспективы внедрения системы краудфинансирования 
в Республике Узбекистан 

Ключевые слова: краудфинансирования, краудфандинг, краудлендинг, краудинвестинг, 

Kirish. Har qanday biznesni moliyalashtirish — chuqur iqtisodiy tahlilni talab qiladigan, 

yuqori risk darajasiga ega boʻlgan, oʻziga xos murakkab, koʻp bosqichli jarayon hisoblanib, bu 

jarayon ayniqsa, biznesni boshlash yoki innovatsion loyihalarni moliyalashtirish borasida 

boʻlganida yanada murakkab shaklga ega boʻladi. Iqtisodiyotni raqamlashtirish sharoitida bu 

jarayonlar dunyoning koʻpchilik rivojlangan mamlakatlarida ancha soddalashib, ushbu 

sektorga investitsion resurslar oqimining faollashishiga imkon beradigan innovatsion 

loyihalarni moliyalashtirish-ning yangi shakllarini vujudga kelishiga sababchi boʻlmoqda. 

Taklif qilinayotgan start-ap loyihalarning koʻpchiligi biznesning boshlangʻich 

bosqichidayoq koʻpgina muammolarga duch keladi. Innovatsion loyiha jahon miqyosida 

talabgir hamda oʻziga xos darajada iqtisodiy salohiyatga ega boʻlishi, innovatsion loyiha 

tashabbuskorlari esa, oʻz gʻoyalarini tijoratlashtirish va amalga oshirish xohishiga ega 

boʻlishlari ham mumkin, ammo ushbu innovatsion loyihani realizatsiya qilish uchun 

ishbilarmonlik faoliyatini endigina boshlayotgan innovatsion gʻoya tashabbuskorlari uchun uni 

moliyalashtirish muammosi koʻndalang boʻlib turadi. 

Aynan shuning uchun ham bugungi kunda innovatsion kraudfanding kabi loyiha va 

start-aplarni moliyalashtirish innovatsion muqobil moliyalashtirish imkoniyatlarini tadqiq 

qilish oʻziga xos dolzarb ahamiyat kasb etadi. 

Mavzuga oid adabiyotlar tahlili. Innovatsion loyihalarni muqobil moliyalashtirish 

vositalaridan hisoblangan kraudmoliyalashtirish imkoniyatlaridan foydalanishning nazariy, 

uslubiy jihatlari boʻyicha xorijiy davlatlarda bir qator tadqiqot ishlari amalga oshirilgan. 

Jumladan, xorijiy olimlaridan V. Kuppuswamy, C. Barnett, B.L. Bayus, K.L. Wilson [3], 

M.V.Zelinskaya [4], A.I.Borodayenko [5], V.L.Chugreyev [6], S.S. Yevdokimova [7] kabi 

olimlarning ilmiy izlanishlari muhim ahamiyat kasb etadi.  

Mamlakatimizda kraud-moliyalashtirish texnologiyalarini tadqiq qilish masalalari 

A.N.Norchayev [8], B.D.Ollanazarov, N.B.Fayzullayev [15], O.K. Xurramov [9], F.M.Mulaydinov 

[10] va boshqalarning tadqiqot ishlarida atroflicha yoritilgan.  

Tadqiqot metodologiyasi. Oʻtkazilgan tadqiqotning metodologik asoslari ilmiy 

umumnazariy, mantiqiy-analitik, qiyosiy tahlil, statistik, tizimli yondashuv usullaridan 

foydalangan holda taqdim etilgan. 

Tahlil va natijalar. Oʻzbekiston Respublikasi iqtisodiy siyosatining ustuvor 

yoʻnalishlaridan biri sifatida innovatsion faoliyatni har tomonlama qoʻllab-quvvatlash va 

rivojlantirish, mamlakatning innovatsion salohiyatini shakllantirish va yanada 

takomillashtirish uchun qulay shart-sharoitlar yaratish boʻyicha samarali mexanizmlarni ishlab 

https://doi.org/10.47390/SP1342V3I11Y2023N63

chiqishga qaratilgan [1]. Respublikada innovatsiyalarni moliyaviy taʼminoti ham asosiy 

masalalardan biri boʻlib qolmoqda. 

 

 

2022-2026 yillarda O‘zbekiston Respublikasining innovatsion rivojlanish 

strategiyasini amalga oshirishning maqsadli ko‘rsatkichlari [1] 

 

№ Ko`rsatkichlar 

O
`l

ch
o

v
 

b
ir

li
g

i 

A
m

a
ld

a
g

i 
k

o
`r

sa
tk

ic
h

 

Yillar bo`yicha 
ko`rsatkichlar 

2
0

2
3

 

2
0

2
4

 

2
0

2
5

 

2
0

2
6

 

1. 
Global innovatsion indeks reytingida 
O‘zbekistonning o‘rnini yaxshilash 

o`rin 86 74 68 62 56 

2. 

Innovatsion faoliyat infratuzilma 
subyektlari (texnologik parklar, 
texnologiyalar transferi markazlari, 
innovatsion klasterlar, venchur fondlar, 
innovatsiya markazlari, biznes-
inkubatorlar va akselerator) soni 

don
a 

25 45 55 65 75 

3. Innovatsion faol tadbirkorlik subyektlari 
soni (sanoat ishlab chiqarish 
tashkilotlarining umumiy sonida) 

don
a 

613 930 1215 1500 
525

0 

4. Ilmiy hajmdor mahsulotlar ishlab 
chiqarishga ixtisoslashgan yangi 
innovatsion (spin-off) korxonalar soni 

don
a 

0 14 22 28 36 

5. Tashqi bozorlarga umumiy eksportda 
yuqori texnologiyali mahsulotlar 
eksportining ulushi 

% 2,1 3 4 5 6 

6. Ichki va tashqi bozorlarda 
tijoratlashtirilgan ilmiy ishlanmalar soni 

don
a 

150 250 275 300 325 

7. Xususiy sektorning ishlanma va 
tadqiqotlarga investitsiyalari hajmi 

mln. 
so`
m 

280
4 

350
0 

4750 6000 
825

0 

8. Ishlanma va tadqiqotlarga ajratilgan 
xorijiy grantlar 

mlrd. 
so`
m 

0 35 83 141 224 

9. Innovatsion tadbirkorlik natijasida 
yaratilgan yangi ish o‘rinlari soni 

don
a 

600
0 

900
0 

1350
0 

18000 25000 

10
. 

Tadqiqotlar va ishlanmalar uchun yalpi 
xarajatlar (YAIMga nisbatan foizda) 

% 0,15 
0,1
7 

0,19 0,21 0,24 

11
. 

Xususiy sektor tomonidan amalga 
oshiriladigan tadqiqot va ishlanmalarga 
yalpi xarajatlar (YAIMga nisbatan foizda) 

% 0,1 0,2 0,3 0,4 0,5 

12
. 

Yaratilgan yangi texnologiyalar soni 
don

a 
69 89 186 288 284 

13
. 

Intellektual mulkdan keladigan 
tushumlar (jami eksportdagi ulushi) 

% 0 
0,0
2 

0,03 0,04 0,05 

14
. 

Ro‘yxatga olingan yillik patentlar soni 
don

a 
30 39 82 131 184 



SCIENCEPROBLEMS.UZ-Ижтимоий-гуманитар фанларнинг долзарб муаммолари № 12/1 (3)-2023 

 

471 

15
. 

Ilmiy tadqiqotchilar soni nafar 
1500

0 
16500 18000 

1960
0 

21500 

16
. 

Xodimlari orasida ilmiy tadqiqotchilar 
bo‘lgan korxonalar (jami korxonalarga 
nisbatan foizda) 

% 13 14 15 16 17 

17
. 

Ilm-fan va muhandislik sohasida 
bitiruvchilar soni (jami bitiruvchilarga 
nisbatan foizda) 

% 35,5 
36,
9 

38,5 40,1 41,8 

18
. 

Ilmiy texnik nashrlardagi (Web of Science 
ma`lumotlar bazasida) maqolalar soni 

don
a 

900 
100
0 

1150 
1 
300 

150
0 

 

Oʻzbekiston Respublikasida ilmiy tadqiqotlar asosan budjet mablagʻlari hisobiga 

moliyalashtiriladi. Ilmiy tadqiqotlar va ishlanmalar uchun yalpi xarajatlar YAIMga nisbatan 

0,15 foizni tashkil qiladi, bu esa ushbu koʻrsatkichning jahon miqyosidagi oʻrtacha darajasidan 

(taxminan 2,2 %) ancha past ekanligini koʻrsatadi [1]. 2022-2026 yillarda Oʻzbekiston 

Respublikasining innovatsion rivojlanish strategiyasini amalga oshirishning maqsadli 

koʻrsatkichlariga muvofiq, amaldagi innovatsion faoliyat infratuzilmaviy subyektlari 

(texnologik parklar, texnologiyalar transferi markazlari, innovatsion klasterlar, venchur 

fondlar, innovatsiya markazlari, biznes-inkubatorlar va akselerator) soni 25 tani tashkil etgan 

boʻlsa, 2026 yilga borib ularning sonini 3 baravarga oshirish, amaldagi innovatsion faol 

tadbirkorlik subyektlari sonini esa 613 tadan 5250 taga (8,6 baravarga oshirish), ilmiy hajmdor 

mahsulotlar ishlab chiqarishga ixtisoslashgan yangi innovatsion (srin-off) korxonalar sonini 

esa 36 taga, innovatsion tadbirkorlik natijasida yaratilgan yangi ish oʻrinlari sonini esa 

amaldagi 6000 tadan 2026 yilga borib 4,2 baravarga oshirish orqali 25000 taga yetkazish 

nazarda tutilgan (1-jadval).  

Innovatsion loyihalarning nozik jihati biznes modelini, jamoani va oʻxshash 

texnologiyani shakllantirish uchun boshlangʻich kapitalga muhtojligidir. Odatda anʼanaviy 

moliyaviy institutlar innovatsion loyihalarga, start-ap loyihalarga ularning dastlabki rivojlanish 

bosqichlarida moliyaviy resurs yoʻnaltirmaslikka harakat qiladilar. 

Mavjud moliyalashtirish manbalari, shu jumladan davlat tomonidan amalga 

oshiriladigan moliyaviy qoʻllab-quvvatlash vositalari tadbirkorlik subyektlari innovatsion 

loyihalarining investitsion mablagʻlarga boʻlgan talablarini toʻlaligicha qoplay olmaydi. 

Innovatsiyalarning yuqori darajadagi riskka ega ekanligi innovatsion loyihalarga 

investitsion mablagʻlarni yoʻnaltirish xohishini bildiruvchi yetarli darajada moliyaviy 

resurslarga ega boʻlgan investorlarni topish imkoniyatini murakkablashtiradi. Ushbu 

muammoning yechimlaridan biri — investorlar doirasini kengaytirish hamda unga unchalik 

katta boʻlmagan moliyaviy resurslarga ega boʻlgan ishtirokchilarni ham koʻproq jalb qilish 

hisoblanadi.  

Raqamli va mobil texnologiyalarning, ijtimoiy tarmoqlarning jadal rivojlanishi tufayli 

global internet tizimi orqali xususiy investorlarning moliyaviy resurslarini innovatsion 

loyihalarga jalb qilish imkoniyati yuzaga keldi. Shunday yangi moliyalashtirish vositalaridan 

biri – kraudmoliyalashtirish shakli boʻlib, ushbu moliyalashtirish shakli veb-texnologiyalar, 

internet toʻlov tizimlari, bank kartalaridan foydalangan holda amalga oshiriladi. Moliyaviy 

resurslar egalari boʻlgan investorlar va innovatsion loyiha mualliflarining oʻzaro munosabatlari 

kraud-platformalar vositasida taʼminlanadi.  

Innovatsion tadbirkorlikni investitsiyalashda yangi moliyaviy vosita boʻlgan kraud-

moliyalashtirishdan foydalanishga qiziqishlarning yuqoriligiga qaramasdan ushbu moliyaviy 

vosita ilmiy jihatdan yetarli darajada tadqiq qilinmasdan kelinmoqda. 

Jahon banki maʼlumotlariga koʻra kraudfanding modeli orqali amalga oshiriladigan 

investitsiyalar hajmi 2025 yilda taxminan 96 mlrd. AQSH dollarini tashkil etishi prognoz 

qilingan [11]. Ushbu moliyalashtirish vositasining alohida jihati — internet texnologiyalardan 

foydalangan holda loyihani qoʻllab-quvvatlash uchun unchalik katta boʻlmagan hajmdagi 

investitsiya mablagʻlarini katta miqdordagi odamlardan tez surʼatlarda jalb qilish 

imkoniyatining mavjudligi va shu yoʻl bilan tadbirkorlik subyektlarining yuqori risk darajasiga 

ega boʻlgan innovatsion loyihalarini kelgusida moliyalashtirish manbalari uchun platformalarni 

shakllantirish orqali dastlabki rivojlanish bosqichlarida istiqbolda moliyalashtirish 

imkoniyatlarini yaratilishi hisoblanadi. 

Kraud-moliyalashtirish tizimi: kraudfanding, kraudlending va kraudinvesting 

yoʻnalishlariga ajratiladi. 

Moliyalashtirishning muqobil vositasi hisoblangan kraudfandingning oʻziga xos 

xususiyatlari quyidagilardan iborat:  

1) moliyalashtirishning boshqa anʼanaviy variantlariga nisbatan ancha qulay manbasi; 

2) raqamli (internet) texnologiyalar asosida shakllanadi va rivojlanadi; 

3) professional boʻlmagan investorlar (“olomon”dan odatda oddiy odamlar) ning keng 

doirasini jalb qilish imkonini beradi; 

4) boshqa koʻpchilik modellarda esa loyiha mualliflarining oʻzlari investorlarni izlasalar, 

innovatsiyalarni moliyalashtirishning kraud-fanding modelida — investorlar innovatsion 

loyihalarni izlaydilar.  

Kraudfanding mexanizmining ishlash tartibi quyidagi shaklga ega: loyiha muallifi 

salohiyatli investorlarga oʻz loyihasining investitsion jozibadorligini oshkor qilish maqsadida 

loyihaning toʻliq tavsifini kraudfanding platformasida batafsil bayon qiladi. PR kampaniyaning 

muvaffaqiyatli oʻtkazilishi loyiha fondiga investitsion mablagʻlar oqimini yuzaga keltiradi. Aniq 

qoʻyilgan maqsad va mablagʻlarni jamlash uchun belgilangan vaqt doirasi kraudfanding 

vositasining asosiy sharti hisoblanadi. Agarda belgilangan muayyan vaqt oraligʻida loyiha 

uchun zarur mablagʻlar toʻliq hajmda yigʻilmasa loyiha moliyalashtirilmaydi va yigʻilgan 

mablagʻlar toʻlaligicha investorlarga qaytarib beriladi.  

Har qanday moliyalashtirish vositasi kabi kraudfanding ham innovatsion loyihalarni 

moliyalashtirishda oʻziga xos ravishda afzallik va kamchiliklarga ega (2-jadval). 

 

2-jadval 

Kraudfandingning innovatsion loyihalarni moliyalashtirishdagi asosiy afzalliklari va 

kamchiliklari 

Kraudfandingning afzalliklari Kraudfandingning kamchiliklari 
- moliyaviy vositachilar rolining kamligi; 
- bank kreditlash tizimiga bog‘liq emasligi;  
- kraudfandingning o‘ziga xos elektron 
marketing vositasi sifatida qo‘llanilishi 
natijasida loyiha va uni reklamasining 
samarali targ‘ibotini amalga oshirish 
imkoniyatlarining yuqoriligi; 

- moliyaviy mablag‘larni muvaffaqiyatli 
darajada jalb qilib qilish maqsadida loyiha 
mahsuli to‘g‘risidagi muhim 
ma’lumotlarni batafsil ochib berish 
lozimligi; 
-  innovatsion loyiha g‘oyalarini boshqalar 
tomonidan o‘zlashtirilish 
imkoniyatlarining yuqoriligi; 

- innovatsion loyihalarga moliyaviy 
mablag‘larni jalb qilishda geografik 
to‘siqlarga ega bo‘lmagan moslashuvchan 
vositasi sifatida qaralishi;  
- konkret loyihalarni ommaviy va shaffof 
ravishda investitsiyalash imkoniyatining 
yuqoriligi; 
- loyiha rivojini jadallashtirish 
imkoniyatlarining kengligi; 
- g‘oya muallifi tomonidan loyihani amalga 
oshirilishini nazorat qilish imkoniyatining 
saqlanishi. 
- jamoaviy muhit ta’sirining yuqoriligi; 
-  tizimning keng miqyosga egaligi tufayli 
loyihalarni saralash va hayotiyligini belgilash 
ko‘rsatkichlarining o‘ziga xos noyob 
mexanizmi ekanligi; 
-  sifatli investitsion loyihalarni aniqlashga 
xizmat qilishi; 
- innovatsion loyiha g‘oyalarining o‘ziga xos 
ahamiyatga molik ekanligini potensial 
iste’molchilar tomonidan ommaviy ravishda 
tekshirish imkoniyatining mavjudligi; 
- potensial iste`molchilar tomonidan 
innovatsion g`oya mahsulining bozor 
tomonidan qabul qilinish istiqbollarini 
sinovdan o`tkazish imkoniyatining 
yuqoriligi; 
- tadbirkorlik sub`yektlari tomonidan 
innovatsion loyiha mahsuli to`g`risida ko`p 
sonli iste`molchi (ishtirokchi) lar tomonidan 
kontent shaklidagi fikr-mulohazalarga 
oldindan ega bo`lish imkoniyatining 
mavjudligi va h.k. 

- ishtirokchilar salmog‘ining kattaligi 
hamda moliyalashtirish usulining 
qimmatga tushish ehtimolining yuqoriligi 
sababli vaqt sarfi va moddiy harajatlarini 
doimiy ravishda e’tiborga olib borish 
lozimligi; 
-  kraudfanding platformalari tomonidan 
ularda taqdim qilinadigan biznes loyihalar 
to‘g‘risida javobgarlikni o‘z bo‘yniga 
to‘laligicha olinmasligi; 
-  biznes loyihalarni kelgusida realizasiya 
qilinishi to‘g‘risida kafolatlarning 
berilmasligi natijasida firibgarlik 
holatlarining uchrab turishi; 
- kraudfanding platformalari tomonidan 
loyiha ekspertizalarini o‘tkazilish 
imkoniyatlarining yetarli emasligi 
oqibatida loyiha bo‘yicha taqdim qilingan 
hujjatlarning yuzaki ravishda qarab 
chiqilish ehtimolligining mavjudligi; 
-  har qanday onlayn-to‘lov vositasi kabi 
kraudfanding platformalarining kiber 
hujumlarga uchrash ehtimolligining 
mavjudligi; 
- kraudfanding platformalaridan 
foydalanayotgan muassasalar 
mutaxassislarining yetarli darajada 
kasbiy malakaga ega bo‘lmasligi sababli 
loyiha muvaffaqiyatsizligi va investitsiya 
qilingan mablag‘larni yo‘qotilish xavfining 
mavjudligi; 
- - kraudfanding platformalaridan 
foydalanish darajasining oshishi 
natijasida innovatsion loyihalarni 
platformalarga jalb qilish bo‘yicha 
raqobatning kuchayishi va h.k.  

 
Kraudlending – kraud-moliyalashtirish bozorining muhim segmentlaridan biri boʻlib, 

unga koʻra jismoniy shaxslar onlayn-platformalar orqali boshqa jismoniy shaxslarni (P2P — 

qarzlar) yoki yuridik shaxslarni (P2B — qarzlar) kreditlashlari mumkin. Jumladan, bunday 

muqobil moliyalashtirish shaklidan oʻzining muayyan daromadli faoliyatiga ega boʻlgan, oʻz 

muvaffaqiyatiga mutlaq darajada ishonadigan, loyihalarini ommaviylashtirish uchun qisqa 

muddatli investitsion mablagʻlarga muhtoj boʻlgan kompaniyalar foydalanishga harakat 

qiladilar. 

Kraudlendingning oʻziga xos alohida farqli jihati investor uchun past darajadagi riskka 

ega ekanligi boʻlib, bunda loyiha muallifi olingan qarz miqdorini oldindan belgilangan 

muddatlarda va kelishilgan miqdordagi foizi bilan toʻlash majburiyatini oʻz zimmasiga oladi. 

Tarifning past darajadaligi hamda qarz mablagʻini olishdagi qulaylik qarz oluvchining yutugʻiga 

aylanadi. Kraudplatforma vositachi va maʼlum jihatdan barcha jarayon uchun kafil vazifasini 

oʻtaydi. 

Kraud-moliyalashtirish vositasining eng “yosh” va istiqbolli segmenti – kraudinvesting 

katta miqdordagi mablagʻlarni talab qiluvchi innovatsion loyihalarni moliyalashtirishda oʻziga 

xos afzallikka ega. Bunda investorlar loyihalarni moliyalashtirishga yoʻnaltirgan investitsion 

mablagʻlari evaziga kompaniyaning investitsion ulushiga ega boʻladilar, ikkinchi tomondan esa 

mablagʻlardan mahrum boʻlib qolish riski ham mavjud. Yaʼni, loyiha muallifi loyihani 

moliyalashtiruvchilarni oʻziga “hammuallif” sifatida qabul qiladi. Keyinchalik muallif ularning 

ulushlarini qoʻshimcha haq evaziga sotib olishi mumkin boʻladi. “Hammuallif” investorlar 

loyihaning boshlanishidan, muvaffaqiyatli amalga oshirilishidan manfaatdor hisoblanadilar, 

chunki loyihaning muvaffaqiyatli amalga oshirilishi qoʻyilgan mablagʻlar muvaffaqiyatliligining 

yaqqol isboti boʻladi. 

Kraudinvesting – yuqori daromad olish yoki qoʻyilgan mablagʻlardan mahrum boʻlib 

qolish mumkin boʻlgan juda katta risk darajasiga ega moliyaviy vosita hisoblanadi. Uni quyidagi 

3 ta modelini ajratib koʻrsatib mumkin:  

1. Royalti modeli. Loyiha muvaffaqiyatli amalga oshirilsa investor 

daromaddan yoki foydadan yuqori ulushga ega boʻlishi mumkin. Royalti yondashuvi bir 

tomondan investorning daxldorligini va jalb qilinganligi elementini, ikkinchi tomondan 

esa uni moliyaviy jihatdan qoʻllab-quvvatlanish elementini saqlashga imkon beradi.  

2. Biznesda ulushga ega boʻlishga qaratilgan kraudinvesting yoki aksionerlik 

shaklidagi kraudinvesting, yaʼni investor kompaniya aktivlarining shartli miqdordagi 

ulushiga yoki aksiyalariga ega boʻladi.  

3. Aralash shakldagi kraudinvesting. Investor investitsion ulush shaklidagi yoki 

moliyaviy shaklga ega boʻlmagan mukofot oladi.  

Kraudinvestingda ijtimoiy tarmoqlar, kontekst shakldagi reklamalar yordamida internet 

foydalanuvchilarini, turli xil investorlarni, kraudinvesting platformalarida axborotlari 

joylashtirilgan, oʻzlari uchun manfaatli boʻlgan loyihalarni tanlaydigan jismoniy shaxslarning 

investitsion mablagʻlarini ushbu loyihalardagi investitsion ulush evaziga jalb qiladigan, 

ixtisoslashtirilgan internet-platformalar asosiy rol oʻynaydi.  

Odatda kraudinvesting platformalari investorlar va innovatsion loyiha mualliflari 

oʻrtasida bitim tuzilishida vositachi vazifasini oʻtaydi. Platformaga shubhali loyihalarni 

dastlabki tahlilini va tadbirkorlik subyektlari uchun moliyaviy maslahatlarni amalga oshirish 

vazifalari yuklangan. Bunda moliyalashtirish mablagʻlari miqdori unchalik katta boʻlmasligi 

hamda ushbu investor bir nechta innovatsion loyihalarga oʻz investitsion mablagʻlarini 

yoʻnaltirishi mumkin.  

Innovatsion loyihalarni investitsiyalash unchalik katta investitsion mablagʻlarga ega 

boʻlmagan “kichik”/mikro-investorlar tomonidan toʻlaligicha moliyalashtirilmasdan, parallel 

ravishda boshqa moliyalashtirish manbalaridan ham moliyalashtirilishi mumkin. 

Ishbilarmonlik nuqtai nazaridan bu biznes gʻoyalarni roʻyobga chiqarish uchun yetarli 

darajadagi boshlangʻich kapitalni shakllantirishga, kompaniyaning investorlar orasida 

tanilishiga imkon beradi. 

Kraudinvesting aholining moliyaviy resurslari likvidligini oshirgan holda ulardan 

samarali foydalanish imkoniyatini yuzaga keltiradi. Jiddiy ravishda investitsion faoliyatni 

amalga oshirish uchun statistik jihatdan oʻrtacha darajada hisoblaganda alohida bitta insonning 

boʻsh mablagʻlari kamlik qilishi mumkin. Odatda odamlar unchalik katta miqdorda boʻlmagan 

boʻsh mablagʻlarini investitsion resurs sifatida foydalanmasdan ularni isteʼmol mahsulotlari va 

xizmatlari uchun sarflashga harakat qiladilar, ammo kraudinvesting orqali aholining unchalik 

katta miqdorda boʻlmagan boʻsh pul mablagʻlarini investitsion resurs sifatida jamlab, 

iqtisodiyot tarmoqlarining moliyalashtirilishiga yoʻnaltirilishi iqtisodiyot rivojiga katta hissa 

qoʻshadi. Mikro darajadagi investorlar tomonidan talabgir boʻlgan startap loyihalari yangi ish 

oʻrinlari va mahsulotlarining yaratilishida imkon yaratadi. Loyiha gʻoyasiga qiziqqan va uning 

moliyalashtirilishiga oʻz hissasini qoʻshish istagini bildirgan internet foydalanuvchilari oʻz 

tanishlariga loyiha toʻgʻrisida gapirib beradilar, ijtimoiy tarmoqlarda loyiha toʻgʻrisidagi 

fikrlarini baham koʻradilar, bu esa oʻz navbatida loyiha natijasi boʻlgan mahsulotga boʻlgan 

qiziqishning oshishiga va ushbu mahsulotni qiziqtiruvchi auditoriyaning kengayishiga imkon 

beradi. 

Dastlabki kraudinvesting platformasi EquityNet AQSHda 2005 yilda shakllantirilgan 

[12] boʻlib, bugungi kunda 2,1 mlrd. AQSH dollaridan investitsiya hajmiga ega boʻlgan, 60 

milliondan ortiq xususiy investorlar tomonidan start-ap loyihalar faol ravishda investitsiya 

qilinadigan jahon moliya bozoridagi 670 dan ortiq kraudinvesting platformalarining 344 tasi 

AQSH bozorida samarali faoliyat koʻrsatib kelmoqda. 

2012 yilda Yevropaning Buyuk Britaniya va Italiya kabi davlatlarida ham kraudinvesting 

platformalari shakllantirildi. Buyuk Britaniyadagi eng yirik muvaffaqiyatli faoliyat koʻrsatib 

kelayotgan kraudinvesting platformalari Mill Residential hamda SrowdSube hisoblanadi [3]. 

Rossiya Federatsiyasida bugungi kunda “Rlaneta” kraudfanding platformasi hamda 

“StartTrask” kraudinvesting maydonchalari samarali faoliyat koʻrsatib kelmoqda. 

Jahon kraud-moliya bozorining hajmi soʻnggi besh yil mobaynida yiliga ikki barobar 

oʻsish surʼatlariga ega boʻlmoqda [3]. Bu dunyo aholisining bank muassasalari tomonidan taklif 

qilinayotgan past foizlarlardagi moliyaviy mablagʻlarni jalb qilish imkoniyatlariga nisbatan 

muqobil moliyalashtirish imkoniyatlariga qiziqishlarining ortib borayotganligi bilan 

izohlanadi. 

Oʻzbekiston Respublikasida kraud-moliyalashtirish eko tizimi endi shakllana 

boshlamoqda. Mamlakat aholisining moliyaviy savodxonligining yetarli darajada emasligi, 

moliya bozorlari tomonidan taklif qilinayotgan imkoniyatlar toʻgʻrisida xabardorlik 

darajasining pastligi sababli ular boʻsh pul mablagʻlarini notanish risk darajasi yuqori boʻlgan 

loyihalarga sarflashdan koʻra banklarda yoki oʻz uylarida saqlashni afzal koʻradilar.  

Oʻzbekiston Respublikasida toʻlaqonli kraud-moliya bozorini shakllantirish boʻyicha faol 

ravishda ishlar olib borilmoqda, jumladan, tadbirkorlik subyektlari innovatsion-loyihalariga 

investitsion resurslarni jalb qilishni kengaytirishga qaratilgan biznes va aholini 

moliyalashtirishga ixtisoslashgan onlayn maydonchalarni rivojlantirish istiqbollarini 

taʼminlash maqsadida zarur huquqiy maydon shakllantirilmoqda. Oʻzbekiston Respublikasi 

Prezidentining 2018 yil 3 iyuldagi “Oʻzbekiston Respublikasida raqamli iqtisodiyotni 

rivojlantirish chora-tadbirlari toʻgʻrisida”gi PQ – 3832 son Qarori [2] buning yaqqol misoli 

sifatida qaralishi mumkin. 

Oʻzbekiston Respublikasi “Investitsiyalar, sanoat va savdo” Vazirligi hamda Oʻzbekiston 

Respublikasi Markaziy banki va boshqa mutasaddi tashkilotlar tomonidan jismoniy shaxslar 

oʻrtasida (P2P — qarzlar), hamda jismoniy va yuridik shaxslar/individual tadbirkorlik 

subyektlari oʻrtasida (P2B — qarzlar) biznes loyihalarni moliyalashtirish maqsadida 

investitsiya mablagʻlarini jalb qilish va qarzga berish boʻyicha xizmatlarni taklif qiladigan 

kraudfanding faoliyati masalalari boʻyicha meʼyoriy-huquqiy aktlarni ishlab chiqishga doir 

loyihalar yuzasidan faol ravishda chora-tadbirlar amalga oshirilmoqda. 

Ushbu munosabatlarni tartibga solish — bir tomondan bunday qarz mablagʻlaridan 

foydalanish hajmi faol oʻsishining global tendensiyalari bilan, boshqa tomondan esa – bitim 

ishtirokchilari uchun ham, umuman moliya bozorining barqarorligini taʼminlash uchun ham 

zarur huquqiy asos mavjud boʻlmaganida yuzaga keladigan muhim risklar bilan shartlangan. 

Iqtisodiyotni raqamlashtirish sharoitida kraud-moliya bozori moliya munosabatlariga 

yangicha nazar tashlash zarurligini ifodalaydigan, postindustrial tarmoq “dunyo”sining yangi 

hodisalaridan sanaladi. Kraud-moliya bozori mexanizmlari chegaraviy (fazoviy) cheklovlarni 

hamda investitsiyalash jarayonida vositachilarga boʻlgan ehtiyojni sezilarli darajada 

kamaytirish imkoniyatiga egadir. Kraud-moliya bozori hali toʻlaligicha shakllanmagan, u yiliga 

oʻrtacha ikki barobarga kengayib, dinamik ravishda rivojlanishda davom qilib, [14] ijodiy 

kreativ tashabbuslarni moliyalashtirish vositasidan faol venchur moliyalashtirish mexanizmiga 

aylanib, yangi imkoniyatlarga ega boʻlib bormoqda. 

Kraudinvestingni rivojlantirishning quyidagi muhim omillarini sanab oʻtish mumkin:  

1) oʻz innovatsion loyihalarini ochiq reklama qilishga va cheksiz miqdordagi 

investorlarga intensiv ravishda targʻib qilishga tayyor boʻlgan innovatsion loyiha 

mualliflarining koʻplab innovatsion loyihalarining mavjudligi; 

2) risk darajasiga ega loyihalarga oʻz mablagʻlarini investitsiyalashga tayyor boʻlgan faol 

internet foydalanuvchilarining yetarli darajadagi miqdorining mavjudligi.  

Yuqorida taʼkidlaganimizdek kraud-moliyalashtirish imkoniyatlaridan barcha, 

jumladan: madaniyat, sanʼat, tarix, turizm, inklyuziv, siyosat va hokazo yoʻnalishlardagi 

innovatsion loyihalarni moliyalashtirish maqsadida foydalanish mumkin. 

Turizm sohasidagi innovatsion loyihalarni moliyalashtirishda ham bevosita kraud-

moliyalashtirish imkoniyatlarini qoʻllash mumkin. Bugungi kunda jahonning koʻpgina 

mamlakatlarida turizm sohasida turistik hududlarning imijini, brendini shakllantirish, turistik 

destinatsiyalar faoliyatini takomillashtirish, yangi turistik mahsulotlarni yaratish, turistlarga 

turistik sayohatlarni rejalashtirish va moliyalashtirish, turistik infratuzilmalarni shakllantirish, 

turli festival, koʻrgazma, yarmarka, ekskursiya va boshqa tadbirlarni uyushtirishga, tarixiy va 

madaniy meros obyektlarini rekonstruksiya qilishga oid innovatsion loyihalarni 

moliyalashtirishda kraud-moliyalashtirish imkoniyatlaridan samarali foydalanib kelinmoqda. 

Masalan, Rossiyada kraud-platformalarga koʻpincha turli sayohatlarni tashkil etish, 

turistik infratuzilmalar, turistik bazalar, kempinglar, skeytparklar, snoubord-parklar, bolalar 

maydonchalari va shu kabilarni shakllantirishga qaratilgan innovatsion loyihalar qoʻyilsa, 

Belorussiya Respublikasida asosan turistik yoʻnalishdagi tadbirlar, festivallar, koʻrgazmalar, 

yarmarkalarni uyushtirish boʻyicha loyihalarning qoʻyilishi bilan farqlanadi. Baʼzi xorijiy 

mamlakatlardagi kraud-platformalarda turizm va tarixiy-madaniy meros obyektlarini 

rekonstruksiya qilish, infratuzilmalarni shakllantirishga doir loyihalar uchun alohida 

kategoriyalar ajratilgan. 

Baʼzilarida hatto turli turistik destinatsiyalar toʻgʻrisida filmlar, videoroliklar, sayohatlar 

boʻyicha video qoʻllanmalar, video-gidlar, saytlar va shu kabi boshqa texnologik yangiliklarni 

turizm sohasida qoʻllashga doir loyihalar ham kraud-platformalardan joy olgan. Muzey va 

koʻrgazma maydonchalarini qurilishiga mablagʻlarni yigʻishga qaratilgan yirik loyihalar ham 

oʻrin olgan. 

Fikrimizcha mamlakatimiz turistik hududlarida ham shu kabi innovatsion loyihalarni 

amalga oshirilishi va kraud-moliyalashtirish vositalaridan foydalangan holda moliyalashtirish 

hududlar turistik jozibadorligining oshirilishiga xizmat qilgan boʻlar edi. Ammo bu tadbirkorlik 

subyektlari va innovatsion loyiha mualliflaridan loyihalarni realizatsiya qilinishiga erishish 

maqsadida oʻziga xos tashabbus hamda qatʼiyatlilikni talab qiladi. Chunki kraud-

moliyalashtirish platformalari faqat mablagʻlarni bir joyga yigʻish imkonini bersa, gʻoyaning 

yetarli darajada ishonchli va oqilona targʻib qilinishi investorlarning eʼtiborlarini 

muvaffaqiyatli qozonish yoʻlidagi innovatsion loyiha mualliflarining saʼy-harakatlariga ham 

bogʻliqdir. 

Oʻzbekiston Respublikasida kraudmoliyalashtirishni rivojlanishiga salbiy taʼsir 

koʻrsatuvchi omillar quyidagilardan iborat:  

- professional boʻlmagan ommaviy investorlarning moliyaviy va texnologik 

savodxonligining yetarli darajada emasligi tufayli yuzaga keladigan risklarni boshqarishdagi 

qiyinchiliklar;  

- bozor rivojlanishining ilk davriga xos boʻlgan kraudinvesting platformalarini 

rivojlantirish uchun biznes modellar va mos ravishda investorlar hamda loyihalar bilan 

ishlashning mukammal darajada emasligi; 

- loyiha mualliflari uchun intellektual mulk bilan bogʻliq boʻlgan maʼlumotlarni oshkor 

boʻlish va boshqalar tomonidan oʻgʻirlanish va oʻzlashtirilish xavfining mavjudligi; 

- investitsiya mablagʻlariga daʼvogarlar tomonidan yoki umuman investorlar uchun 

firibgarlik xavflarining mavjudligi;  

- investitsiyalarni jalb qilishning ommaviy shakli sifatida kraudinvestingning 

rivojlanishiga toʻsqinlik qiladigan jamoaviy xususiy investitsion madaniyatning yetarli darajada 

shakllanmaganligi.  

Oʻzbekiston Respublikasida jahon miqyosida kraudmoliyalashtirish bozorini rivojlantirish 

maqsadida quyidagilarni amalga oshirish lozim: 

- kraudmoliyalashtirish sohasi boʻyicha qonunchilik va mos ravishda huquqiy maydonni 

shakllantirish; 

- kraudinvesting platformalarini shakllantiruvchi tashkilotlarga alohida maxsus maqom 

berish; 

- Markaziy bank tomonidan, innovatsion loyiha mualliflari va innovatsion loyihalarni 

moliyalashtiruvchi investorlar bilan hamjihatlik nazorat qilinadigan, yangi maxsus turdagi 

kraud hisob-kitob raqamlarini biznes muomalasiga kiritish; 

- professional boʻlmagan investorlar uchun risklarni minimallashtirish mexanizmlarini 

shakllantirish;  

- aholining elektron moliyaviy operatsiyalarni amalga oshirish boʻyicha moliyaviy va 

texnologik savodxonligini oshirish boʻyicha chora-tadbirlarni ishlab chiqish; 

- har xil turdagi xususiy investorlarni kraudmoliyalashtirish bozorlariga kirishlarini 

soliq imtiyozlari va boshqa vositalar orqali ragʻbatlantirib borish;  

- aholi keng qatlamlari orasida, ushbu investitsiyalarning samaradorligini platforma 

orqali targʻib qilish orqali kraudinvestingning ijobiy imijini shakllantirish; 

- aholining moliya bozorlari tomonidan taklif qilinayotgan moliyalashtirish 

imkoniyatlari toʻgʻrisida xabardorlik darajasini oshirish maqsadida aholining moliyaviy 

savodxonligini oshirish boʻyicha chora-tadbirlarni ishlab chiqish va yoʻlga qoʻyish.  

Oʻzbekiston Respublikasi va uning mintaqalarida tashkil etilayotgan ishlab chiqarish va 

xizmat koʻrsatish klasterlari, erkin iqtisodiy hududlar va boshqalardagi innovatsion va start-ap 

loyihalarni moliyalashtirishda kraudmoliyalashtirishdan investitsion resurslarni jalb 

qilishning qoʻshimcha vositasi sifatida faol ravishda foydalanilishi mumkin. 

Xulosa va takliflar. Kraud-moliyalashtirish – bu amaldagi mavjud moliya bozoriga 

integratsiyalashayotgan, investitsiyalarni jalb qilishning qoʻshimcha vositasi hisoblanadi. 

Kraud-moliyalashtirish kichik va oʻrta hajmdagi innovatsion korxonalar rivojlantirish uchun 

boshlangʻich nuqtalardan biri sifatida qaralishi mumkin. Kraud-loyihaning yoʻlga qoʻyilishi 

innovatsion loyiha uchun boshlangʻich kapitalni yigʻishga va investorlarning keng ommasi 

eʼtiborini jalb qilishga imkon beradi. Innovatsion shakldagi tadbirkorlikni moliyaviy jihatdan 

qoʻllab-quvvatlanishini maksimal darajaga yetkazish uchun loyihalar rivojlanishining turli 

bosqichlarida (kraudfanding yordamida bozor va auditoriyani sinovdan oʻtkazish, 

kraudfandingdan muvaffaqiyatli oʻtgan loyihalarni kraudinvesting platformasiga joylashtirish) 

investitsiyalarni jalb qilishning turli modellarini kombinatsiyalashtirish lozim. 

Har tomonlama qulay kraudplatformaning yaratilishi ilmiy tadqiqotlarni 

moliyalashtirish va innovatsion loyihalarni tijoratlashtirish maqsadida jismoniy va yuridik 

shaxslarning investitsion resurslarini jalb qilish imkonini beradi. Milliy kraudinvesting 

platformalarining shakllantirilishi loyihalar tanlovini tez va sifatli amalga oshirish, yetarli 

darajadagi mablagʻlarni yigʻilishini nazorat qilish va shaffofligini taʼminlash, investorlar bilan 

faol ravishda aloqalar olib borish imkoniyatini yuzaga keltiradi. Shu bilan birgalikda 

investorlarning ilm-fanga qiziqishlarini oshirgan holda ilmiy tadqiqotlar va ishlanmalar 

tayyorlanishining rivojlanishiga imkon yaratadi. 

